   VENDIM

Nr. 766, date 8. 12. 1998

PER PAGESËN E PUNONJESVE TË DISA LINJAVE TEKNOLOGJIKE, USHTARAKE TË RËNDESISË SË VEÇANTË
(Ndryshuar me vendimin e Keshillit të Ministrave  nr.672, datë 15.12.2000; vendimin e Keshillit të Ministrave nr.695, datë 27.12.2002; vendimin e Keshillit të Ministrave  nr.77, datë 04.12.2005 dhe vendimin e Keshillit të Ministrave  nr.253, datë 27.04.2006)

Në mbështetje të nenit 100, të ligjit nr. 8417, date 21.10.1998 "Për Kushtetutën e Republikës së Shqipërisë", me propozimin e Ministrisë së Mbrojtjes dhe Ministrisë së Punës dhe Çështjeve Sociale, Këshilli i Ministrave,
VENDOSI:

1. Punonjësit e disa linjave teknologjike ushtarake të rëndësisë së veçantë të cilat prej disa vjetesh kanë ndërprerë punën për shkak të mungesës së porosive, por që për nevojat e mbrojtjes së vendit duhet të mbahen në gadishmëri, duke filluar nga data 1 janar 1999, përfitojnë pagën mesatare të muajit dhjetor 1998, të rriten 20 për qind. Në këtë rritje përfshihen dhe kompensimet paga për secilin punonjës të diferencohet sipas shkallës së kualifikimit. Këtyre punonjësve, për çdo vit pune, u jepet shtesë për vjetërsi pune 1 për qind mbi pagën, por jo më shumë se 25 për qind. 
Kjo pagesë synon mbajtjen në gatishmëri të punonjësve, për t'iu përgjigjur nevojave emergjente të mbrojtjes. Pagesa të jepet për një periudhë kohe deri me 30.06.2006.           (ndryshuar paragrafi 2 me pikën 1 të vendimit të Keshillit të Ministrave  nr.672, datë 15.12.2000; ndryshuar paragrafi 2, me pikën 1, gërmën “a” të vendimit të Keshillit të Ministrave  nr.695, datë 27.12.2002; ndryshuar paragrafi 2 me pikën 1, gërmën “a”  të vendimit të Keshillit të Ministrave  nr.77, datë 04.12.2005; ndryshuar me pikën 1, gërma “a” të  vendimit të  Keshillit të Ministrave  nr.253, datë 27.04.2006)
2. Të drejtën për t'u trajtuar sipas pikës 1 të këtij vendimi e përfitojnë punonjësit e linjave të prodhimit ushtarak të Kombinatit Mekanik, Poliçan, të Uzinës së Lëndëve Plasëse, Mjekës, Uzinës Mekanike dhe Uzinës së Pilave, Gramsh, të cilët kanë përfituar nga vendimi i Këshillit të Ministrave nr. 43, datë 13.1.1997 dhe vendimi i Këshillit të Ministrave nr. 295, date 14.6.1997, dhe që, në çastin e hyrjes në fuqi të këtij vendimi, kanë qenë të punësuar në këto ndërmarrje, pa nderprerje, për një periudhe kohore jo me pak se 2 vjet, dhe që nuk zhvillojnë veprimtari ekonomike, në formën e punësimit ose të vetëpunësimit, dhe nuk kanë ndryshuar vendbanimin familjar.

Këta punonjës janë të detyruar që, me kërkesën e drejtorive të ndërmarrjeve, të marrin pjesë ne ritrajnimin periodik, lëshimin e linjave teknologjike për kontroll, në eksperimentime, në mirembajtjen e linjave, në kryerjen e deri dy cikleve të pronës në vit, me afat në dy muaj, si dhe në fondet e nevojshme publike, në nivel lokal. Për punonjësit që nuk zbatojnë detyrimet e mësipërme të ndërpritet pagesa e parashikuar në pikën 1 të këtij vendimi.

3. Pagesën e gatishmërisë e përfitojnë 200 punonjës të kombinatit mekanik, në Poliçan, 11 punonjës të uzinës së lëndëve plasëse, në Elbasan dhe 9 punonjës të uzinës mekanike, në Gramsh. (ndryshuar me pikën 2 të vendimit të Keshillit të Ministrave  nr.672, datë 15.12.2000; ndryshuar me pikën 1, gërmën “b” të vendimit të Keshillit të Ministrave  nr.695, datë 27.12.2002; ndryshuar  me pikën 1, gërmën “b”  të vendimit të Keshillit të Ministrave  nr.77, datë 04.12.2005)
4. Rritja e masës së pagesës së këtyre punonjësve të bëhet në përputhje me legjislacionin përkatës. Këta punonjës nuk përfitojnë nga rritja e pagave të punonjësve buxhetore për vitin 2006. (ndryshuar me pikën 3 të vendimit të Keshillit të Ministrave  nr.672, datë 15.12.2000; shtuar një fjali me pikën 1 gërmën “c”  të vendimit të Keshillit të Ministrave  nr.695, datë 27.12.2002;  ndryshuar  me pikën 1, gërmën “c”  të vendimit të Keshillit të Ministrave  nr.77, datë 04.12.2005; ndryshuar me pikën 1, gërma “b” të  vendimit të  Keshillit të Ministrave  nr.253, datë 27.04.2006)
5. Efekti ekonomik vjetor për kryerjen e pagesës sipas pikës 1 të këtij vendimi të programohet në buxhetin e Ministrisë së Punës dhe Çështjeve Sociale, e cila ngarkohet me kryerjen e kësaj pagese, nëpërmjet zyrave të punës të rretheve përkatëse.

6. Periudha e pagesës së punonjësve, sipas këtij vendimi, vleresohet periudhë sigurimi. Kontributet për sigurimet shoqërore për këta punonjës përballohen nga buxheti i shtetit. (ndryshuar me pikën 4  të vendimit të Keshillit të Ministrave  nr.672, datë 15.12.2000)
6.1 Efektet financiare për pagesën dhe kontributet për sigurimet shoqërore të punonjësve të përballohet nga buxheti i Ministrisë së Punës dhe Çështjeve Sociale. (shtuar me pikën 5  të vendimit të Keshillit të Ministrave  nr.672, datë 15.12.2000)
7. Ngarkohen Ministria e Mbrojtjes dhe Ministria e Punës dhe Çështjeve Sociale të nxjerrin udhëzime përkatëse, në zbatim të këtij vendimi. 
8. Vendimi i Këshillit të Ministrave nr.43, date 13.1.1997 “Për pagesën e punonjësve të disa linjave teknologjike, ushtarake, në kushte të vështira për vazhdimin e veprimtarisë prodhuese” shfuqizohet.

Ky vendim hyn në fuqi menjëherë dhe i shtrin efektet nga data 1 janar 1999. 

KRYEMINISTRI

                                                                                                                    Pandeli Majko

